E Portrait

Die Eroberung des Nordpols

De Roger Manderscheid,
e Monument an der
Létzebuerger Literatur- a
Kulturzeen, och wann en
dat selwer net garen
héiert, huet den 1. Maerz
sai siwwenzegste
Gebuertsdag gefeiert.

De Roger Manderscheid ass
den 23. Abréll beim

4. Liesmarathon mat dobdi.
Vun 19 Auer an der
Kulturfabrik zu Esch.

De Roger Manderscheid
huet dobai net op Kaddoé
gewaart, neen en huet sech
selwer an deenen déi en un-
huele wéllen e Kaddo ge-
maach, a Form vun engem
Buch, enger laanger Notiz zur
Entwéckelung vun der Létze-
buerger Literatur an der zwee-
ter Halschent vum leschte
Joérhonnert.

De Rosch ass ee vun dee-
nen, déi "nom Krich" dervun
iwwerzeegt waren, datt den ale
Geescht, deen d'Leit Joérhon-
nerte laang hannert de Fes-
tungsmauere vermuuschte ge-
looss huet, an nach laang nom
Ofrappe vun de Maueren a vill
ze ville Kapp bis haut festsétzt,
sech fraimaachen an nei Weeér
siche misst.

"Ech kommen aus engem
Haus, do ass et némmen ee
Buch ginn", verzielt en. "Die Er-
oberung des Nordpols". "Dat
hat meng Mamm an der Schoul
als Prais kritt, an ech hunn et
als Bouf bei all Féiwer am Bett
op een neits gelies." Um Nord-
pol ass alles ugaang. Parallel-
len zu Létzebuerg?

Schreiwe war an ass fir de
Roger Manderscheid eng Sich
no Kloérheet, eng Manéier Saa-
chen ze entdecken, déi soss
am Niwwel stoé bleiwen. Virun
allem sicht en hei eng Antwert
op d'Fro vun de Froén: "Wéi
ass et derzou komm, datt ech
haut dee sinn, deen ech sinn?"
Dat féiert dann noutgedrongen
derzou, datt sai Schreiwen un
d'Wuerzele geet an zur Auto-
biografie gétt. "Schacko Klak",
"De Papagei um Késchtebam",
a "Feier a Flam" beschreiwen

déi Zait téschent 1935 an 1960.
Ma wéi wann en op eemol
Angscht virum eegene Courage
kritt hatt, 1éisst en duerno dat
Autobiografescht, dat Per-
séinlecht, wat en als Schreéft-
steller op eemol plakeg do
stoen deet, émmer méi an den
Hannergrond trieden.

"Wann ee jonk ass, mengt
een nach mam Schreiwen
d'Welt veranneren ze kénnen",
déi Illusioun huet e laang op-
ginn. Et gétt natiirlech Bicher
déi d'Welt verannert hunn,
awer déi hate ganz aner
Oploén an eng aner Lobby
ewéi e Buch, dat zu Létzebuerg
an engem klenge Verlag eraus
kénnt.

Schwarz-blo Regirung:
Selwer Denken net
erwénscht

Déi éischt Politiséierung vun
der Literatur huet en an de
sechzeger Joéren zu Consdorf
an der Scheier erfuer, well och
no enger Premieére am Kol-
léisch keen e kritescht Denke
verméttelt krut. Selwer Denke
war do net erwénscht, et huet
ee just dat missten nodenke,
wat eng konservativ a kathou-
lesch orientéiert Schoul engem
virgeduecht huet. Haut si mer
énnert enger schwaarz-bloér
Regirung erém um '"gudde
Wee" dohinner zréck. D'Maue-
re wuessen an d'Paarte ginn
erém zou.

Weéi héls d'et da mat der Re-
lioun, géif d'Gréitchen elo
froén. Fir de Roger Mander-
scheid ass dat haut keen The-

ma méi. Och do huet e sech
frai gemaach vun deenen alen
operluechten Zwang, der En-
nerdréckung an der Kontroll
vun der Kathoulescher Kierch.
Dee ganzen Apparat, deen se
ronderém e fiktiven Hargott
opgebaut hunn, fir hir Utopie
ze verkafen, deen Apparat,
deen och haut nach hei zu
Létzebuerg eng immens Pra-
senz huet, dee muss ee natiir-
lech bekampfen, och litera-
resch, wann een net wéllt, datt
e ganzt Vollek doduerch ver-
dommt gétt. D'Trennung vu
Kierch, a speziell Kathoule-
scher Kierch a Staat, ass haut
zu Létzebuerg méi wait ewech
ewéi an der Vergaangenheet.

Awer do si mer hei am Land
nach op anere Plaze schwéier
krank. D'Asylpolitik an d'Aus-
lannerpolitik vun déser Regi-
rung a besonnesch hirem Jus-
tizminister ass einfach skan-
daléis, an awer gétt op literare-
schem Plang ganz wéineg bis
guer net drop reagéiert. Och
de  Schréftsteller = Mander-
scheid huet et opginn, déi
Méssstann literaresch ze ver-
schaffen. Wéi déi allermeescht
vu senge Kolleegen.

Trotz LSV, ass et schwéier,
Literaten déi an drai verschid-
dene Sproochen zu Létzebuerg
schreiwen, énnert een Hutt
oder un een Désch ze bréngen.
Dat kénnt awer och doduerch,
datt Eenzelner sech professio-
naliséieren, an domat aner
Uspréch u sech selwer an un
hiert Emfeld stelle, well se
musse vun hirem Schreiwe lie-
wen, woubai anerer dat nach
émmer an hirer Fraiziit maa-

chen. De fraie Schréftsteller
ass heinsdo manner frai wéi
deen, deen nach eng Pei als
Sécherheet um Kont huet.

De Roger Manderscheid
fénnt ee némme ganz rar am
Theater erém. Firwat? Den Tun
Deutsch hat 1974 fir de Kase-
mattentheater e Stéck bestallt,
an de Rosch huet "rote nelken
fir herkul griin", geschriwwen.
Dat Stéck ass awer ni opge-
fouert ginn, well et ze vill ge-
wot oder ze vill modern fir déi
Zait, war. A well de Rosch keng
Konzessioune wollt maachen,
awer och aus enger gewésser
Enttauschung eraus, huet en
duerno net méi fir den Theater
geschriwwen. Op d'mannst
keen eegent Stéck. Den "Herkul
Griin" ass vill méi spéit an en-
ger létzebuergescher Versioun
am "Théatre du Centaure" ge-
spillt ginn, awer zu enger Zait,
wou en net méi deen Impakt
hat ewéi virdrun. Seng Horspil-
ler goufen dogéint op verschid-
denen daitsche Sendere mat
vill Erfolleg opgefouert.

Begrenzten Schreiwziit

Wann en am Ufank némmen
op daitsch geschriwwen huet,
dann ass sain éischte Kontakt
mam Létzebuergeschen just
duerch den Theater zustane
komm. 1980 mécht en eng Iw-
wersetzung: "den ubbu gétt
kinnék", frai nom Ubu-Roi, vum
Alfred Jarry. Hei entdeckt de
Roger Manderscheid, datt
d'Létzebuerger Sprooch vill
méi hiergétt wéi en émmer ge-
mengt huet. Fir d'Ouverture
vum Kapuzinertheater kénnt
dann eng zweet Iwwersetzung.
Aus dem Labiche sengem
Stéck: "L'affaire de la rue de
Lourcine", mécht de Roger
Manderscheid 1985  "eng
nuecht um kuelebierg." "Du
kanns leider net op allen Hoch-

zaiten danzen, e Schréftsteller
deen nach niewebai e 'seridse
Beruff' huet, deem seng
Schreifzait ass begrenzt." An
esou ass et bei ganz wéinegen
Ausflich an d'Theaterliteratur
bliwwen.

Ass Létzebuerg dann elo déi
literaresch Provénz, fir déi et
émmer gehale gétt? "Provénz
gétt et iwwerall’, mengt de
Rosch, "ech hu Géigenden am
Ausland erlieft, wou et vill méi
schlémm ass wéi hei zu Létze-
buerg. Létzebuerg ass esou-
guer privilegiéiert, duerch
seng Sprochintensivitéit, awer
et gétt esou wéineg draus
gemaach."

Wéi e sain éischte Roman:
"Die Dromedare" un de Suhr-
kamp Verlag geschéckt, an eng
héiflech Ofso als Antwert krut,
awer mam Wonsch verbonnen
dat nachst Manuskript wéllen
ze liesen, du sot de Rosch
neen, dann eben net, "vu mir
kritt der naischt méi. Ech gi
mai Wee och esou." Am Réck-
bléck ass en zefridde matt
deem, wat e mat séngem
Schreiwen erreecht huet. Wat
fir e Stellewdert sai litera-
rescht Schaffen huet, dat muss
d'Zait weisen.

Zanter 1969 halt e sech kon-
sequent un d'Klengschreiwen.
Firwat? "Ech schreiwen nun
emol esou. Well d'Schréft ass
eppes Schéines", seet en, an
da péckt en ee ganzen Tirang
"Schréftbiller" a verschiddene
Formater aus. Geschriwwe
Konschtwierker. Wéi sai Buch
"mam velo bei d'gélle fra" dat
ganz op der Hand geschriw-
wen ass. Dat wéllen awer vill
Leit net liese, well et esou
ustrengt. Dann eben net.

Den neitste Roman ass faer-
deg. kleng geschriwwen. Hof-
fentlech net dee leschten.

Jemp Schuster



